
Sinopsis 

Wajah Alumni Citra Bitara UiTM adalah garapan yang menghimpunkan 
alumni dari 29 fakulti dan 12 kampus cawangan seluruh sistem 
Universiti Teknologi MARA (UiTM). Naskhah khas ini memberi gambaran 
serba ringkas informasi alumni selepas mereka meninggalkan alma 
mater yang telah mencetus dan mencorakkan kejayaan mereka. Ramai 
di antara alumni universiti terbesar Malaysia ini merupakan tokoh 
yang memberi sumbangan besar dan membawa nama baik negara di 
peringkat antarabangsa. Antara alumni ini termasuklah Tan Sri Richard 
Malanjum, bekas Ketua Hakim Negara; Prof. Awang Damit Ahmad, 
pelukis prolifik tanah air; dan Datuk Wan Nazri Wan Aria, pereka menara 
jam Abraj Al-Bait di Mekah. Mereka merupakan sebahagian daripada 
lebih satu juta graduan yang pernah menimba ilmu di institusi ini. Sosok 
alumni yang terkandung dalam naskah ini bukan sahaja mencerminkan 
kecemerlangan pendidikan di UiTM, tetapi juga menunjukkan bahawa 
impian boleh dicapai dengan usaha gigih dan dedikasi. 

Bermula dari era Dewan Latehan RIDA pada 1956, kemudian Maktab 
MARA pada 1965, lalu menjadi Institut Teknologi MARA (ITM) pada 
1967, dan seterusnya dinaik taraf sebagai sebuah universiti pada 1999, 
institusi keramat ini menjadi medan yang telah mencorakkan jati diri 
yang ditonjolkan melalui ikhtiar daya upaya mereka (usaha) untuk 
melakukan perbuatan yang mendapat redha Allah (takwa), dan dengan 
berbekalkan ilmu, mereka mencerminkan sifat orang yang beriman 
(mulia). UiTM terus komited untuk melahirkan lebih ramai alumni yang 
berpotensi sebagai pemimpin dan ikon demi kesejahteraan masyarakat, 
pembangunan negara dan kesohoran global. Semoga kejayaan para 
alumni ini akan menjadikan mereka inspirasi dan idola generasi baharu. 

CITRA berkisar gambaran keperibadian seseorang 
atau sesuatu pihak secara umum menurut 
tanggapan orang atau pihak lain. 

BITARA perihal sesuatu yang luar biasa atau 
terkemuka, dan sering digunakan untuk 
menggambarkan individu, tempat, atau benda 
yang mempunyai kelebihan atau keistimewaan 
yang menonjol berbanding yang lain. 

